
Նախաբան 

 

Ներառական կրթությունը համակարգված գործընթաց է, որը չի բացառում որևէ երեխայի 

կրթությունը:Ներառական կրթության հիմքում մարդու՝ կրթությունից օգտվելու իրավունքն է: 

Բոլոր երեխաները՝ ներառյալ կրթության առանձնահատուկ պայմանների կարիք ունեցողները, 

ունեն կրթության իրավունք [ՅՈՒՆԻՍԵՖ, 2017]: 

Ներառական կրթությունը պահանջում է մասնագետների և ընտանիքների կողմից 

ուսուցման գործընթացի վերակառուցում և երեխաների համար լավագույն միջավայրերի 

ստեղծում համատեղ ջանքերով, որպեսզի հաջողության հասնեն դպրոցում և հասարակական 

կյանքում:Նման արդյունքի հասնելու համար պահանջվում է ոչ միայն ուսուցիչների 

համագործակցություն, այլև թիմային աշխատանք: Կրթության առանձնահատուկ պայմանների 

կարիք ունեցող(ԿԱՊԿՈՒ) երեխաների կրթական գործընթացը կազմակերպվում է 

բազմամասնագիտական աջակցող թիմի կողմից։ Աջակցության խմբի կազմում ընդգրկվում են 

հաստատության ուսուցչի օգնականը(ները), հատուկ մանկավարժը(ները), հոգեբանը, 

սոցիալական մանկավարժը և բուժքույրը: Եթե հաստատությունում չկան նշված մասնագետները, 

ապա նրանք հրավիրվում են տվյալ հաստատությունը սպասարկող Տարածքային կենտրոնից: 

Դպրոցական մակարդակում աջակցության խումբը, սերտ համագործակցելով ուսուցիչների և 

սովորողի ծնողների հետ, իրականացնում է դպրոցական մակարդակում կրթության 

առանձնահատուկ պայմանների կարիքի գնահատումն ու կրթության արդյունավետ 

կազմակերպումը: [Կրթության կազմակերպման մանկավարժահոգեբանական աջակցության 

ծառայությունների տրամադրման կարգ, գլուխ 2-րդ, կետ 7]։ 

ԿԱՊԿՈՒ է համարվում այն անձը, ով ունի ուսուցման հետ կապված դժվարություններ, այդ 

թվում՝ զարգացման ֆիզիկական կամ մտավոր առանձնահատկություններ, որի կողմից 

հանրակրթական ծրագրերը յուրացվելու համար անհրաժեշտ են կրթական առանձնահատուկ 

պայմաններ և ծրագրեր:Յուրաքանչյուր սովորողի համար պետական կրթական չափորոշիչներին 

համապատասխան կազմվում է Անհատական ուսուցման պլան(ԱՈՒՊ): 

Ներառական կրթության իրականացման կարևորագույն պայման է կրթության 

առանձնահատուկ պայմաններ սահմանելու կարիքի ճիշտ և անաչառ գնահատումը, ինչը շատ 

կարևոր է կրթության կազմակերպման ամբողջ գործընթացի համար: 

ԿԱՊԿՈՒ սովորողի համար օգտակար և արդյունավետ է ուսուցանող գնահատման 

կիրառումը, որը մեծ դեր ունի թե՛հոգեբանորեն, թե՛կրթական գործի կազմակերպման  

տեսանկյունից, ու ընդհանրապես սովորողի ընդհանուր զարգացման առումով ունի բացառիկ 

նշանակություն:Այդ նպատակով պետք է բարձրացնել ուսուցանող գնահատման դերը՝որպես 

ԿԱՊԿՈՒ սովորողի գնահատման նպատակահարմար միջոց: 

Ուսուցանող գնահատումը պետք է նրբանկատորեն իրականացվի, քանի որ ցանկացած 

գնահատում ունի իր հուզակամային ազդեցությունը, հատկապես ԿԱՊԿՈՒ սովորողի վրա: 

Ուսուցանող գնահատման առանձնահատկությունն այն է, որ դրա միջոցով սովորողն ուրիշների 

հետ չի համեմատվում, սա հատկապես կարևոր է դառնում ԿԱՊԿՈՒ սովորողի պարագայում: 

Ներառական կրթությունն այնպիսի ծրագիր է, որը բացառում է ամեն տեսակ 

խտրականություն երեխաների նկատմամբ, ապահովում է հավասար վերաբերմունք բոլոր 

մարդկանց հանդեպ, կրթական համակարգում ստեղծում է ուրույն պայմաններ առանձնահատուկ 

կարիք ունեցող անձանց համար: ԿԱՊԿՈՒ երեխաների ներառումը հանրակրթական դպրոցներ, 

կստիպի ուսուցիչներին մշակել նոր՝ դեպի երեխան կողմնորոշված ուսուցման և ուսումնառության 

մեթոդներ, ապահովելով մեծ թվով մասնակիցների ընդգրկվածություն ուսումնական 

գործընթացում:Հատուկ կարիքներով երեխաներին հանրակրթական գործընթացի մեջ 

ներգրավելու համար ընդամենը անհրաժեշտ է որակյալ, հասկանալի և մատչելի դասավանդում, 

որը նպաստում է աշակերտների ակտիվության բարձրացմանը: Այս գործունեության դրական 

արդյունքներից են դասավանդման որակի բարձրացումն ու սովորողների ձեռքբերումները: 

Սույն հետազոտական աշխատանքը վերջին երեք տարվա ընթացքում մեր կատարած 

ուսումնասիրության արդյունքն է, որի ժամանակ կիրառել եմ դասավանդման մի քանի մեթոդներ՝ 

նյութը ավելի արդյունավետ և աշակերտի համար մատչելի, դյուրըմբռնելի դարձնելու նպատակով: 

                                             Գրականության ակնարկ 

 

Ներառական կրթության հիմքում մարդու` կրթությունից օգտվելու իրավունքն 

է:Միջազգային տարբեր փաստաթղթերը պետություններին ուղղորդում են իրենց ջանքերն 

ուղղելու իրավունքահենք կրթությանը: 

ՅՈՒՆԻՍԵՖ-ի սահմանման համաձայն,կրթական  համակարգը ներառական է,եթե  

ներառում է բոլոր աշակերտներին և ողջունում ու օժանդակում է նրանց   սովորելու հարցում:Ոչ ոք 

չպետք է բացառվի:Բոլոր երեխաները`ներառյալ կրթության առանձնահատուկ պայմանների 

կարիք  ունեցողները,ունեն կրթության իրավունք: <<Ներառական կրթություն >> եզրույթը  

<<Ներառական կրթության ռազմավարություններ>>  ձեռնարկում նշվում է որպես մոտեցում ,որը 

չի բացառում որևէ  երեխայի կրթությունը:Խորհրդային տարիներին  ենթադրվում էր, որ բոլոր 

մարդիկ <<իրար նման են>>, կատարյալ, գեղեցիկ, առանց խնդիրների:Բոլոր նրանք,ովքեր չէին 

բավարարում այս  չափանիշներին ` ունեին տեսողական,լսողական,ֆիզիկական,մտավոր 

նույնիսկ խոսքի և հաղորդակցման խնդիրներ,մեծանում էին հատուկ գիշերօթիկ 

հաստատություններում, և հանրակրթական դպրոցի մանկավարժները  ծանոթ էին տարբերակված  

ուսուցման գաղափարին:Այս ընդգրկուն հայեցակարգը  մեզ`  ուսուցիչներիս,հնարավորություն է 

տալիս առանձին թեմաներ դասավանդելիս,մարտահրավերը  հարմարեցնել սովորողների 

անհատական առանձնահատկությյուններինհ:Տարբերակված ուսուցումը կիրառվել է աշխարհի 

տարբեր դպրոցների ներառական դասարաններում և հիմնաված է Վիգոտսկու <<Զարգացման 

մոտակա գոտու>> տեսության վրա,ըստ որի սովորողները լավ են սովորում,երբ տրված 

հանձնարարությունները մատչելի են,ոչ թե դժվար կամ պարզունակ: Եվ այսպես, ինչ է ասում Օրենքը 

համընդհանուր ներառական կրթության մասին:  

1. Նախ և առաջ օրենքում տրվել են մի շարք կարևոր սահմանումներ, որոնք 

կանոնակարգում են համընդհանուր ներառական կրթության կազմակերպման 

գործընթացը: Օրինակ Օրենքի 3-րդ հոդվածի 1-ին կետում տրվել են հետևյալ 

սահմանումները`• կրթության առանձնահատուկ պայմանների կարիք ունեցող 

անձ • ներառական կրթություն • մանկավարժահոգեբանական աջակցության 

ծառայություններ • երեխայի կրթության առանձնահատուկ պայմանների կարիքի 

2. գնահատում • մանկավարժահոգեբանական աջակցության կենտրոն 

•ֆինանսավորման բարձրացված չափաքանակ • անհատական ուսուցման պլան • 

ուսուցչի օգնական:  

3. Սահմանվել է համընդհանուր ներառական կրթությունը պետական 

քաղաքականության տեսանկյունից (Օրենքի 4-րդ հոդված)`  

4.  Տրվել է մանկավարժահոգեբանական աջակցության ծառայությունների 

գաղափարը (Օրենքի 17-րդ հոդված), ինչպես նաև տրվել է այդ ծառայությունների 

եռամակարդակ լինելը (Օրենքի 17.1-րդ հոդված): 

5.  Սահմանվել են ԿԱՊԿՈՒ այն երեխաների խմբերը, որոնց կրթության 

կազմակերպման համար հարող է տրամադրվել ֆինանսավորման բարձրացված 

չափաքանակ (Օրենքի 35-րդ հոդված): 

 

Արդյունավետ ուսուցում կազմակերպելու համար շատ կարևոր է դասարանում 

բարենպաստ մթնոլորտի և աշակերտների կողմից սոցիալապես ընդունելի վարքի ձևավորումը: 

Սովորաբար ուսուցիչների մեծամասնությունը նախօրոք միջոցներ է ձեռնարկում՝ կանխելու 

դասարանում անցանկալի վարքի դրսևորումը:  Շատ կարևոր է հենց տարվա սկզբում 

աշակերտներին բացատրել դասարանային կանոնները և ընդունելի վարքաձևերը, կարելի է նաև 

դրանք քննարկել աշակերտների հետ: Արդյունքում աշակերտներն ավելի շատ 

պատասխանատվություն կվերցնեն իրենց վրա և ավելի շատ հակված կլինեն հետևելու դրանց: 

Որքան հստակ բացատրի ուսուցիչը, այնքան շուտ կտեսնի դրա արդյունքը:  Ուսուցիչը պետք է 

հստակ սահմանի, թե  երբ կարելի է զրուցել դասընկերների հետ և երբ ոչ, երբ կարելի է քայլել 

դասարանում և երբ ոչ, ինչ վարք պետք է դրսևորել տարբեր առաջադրանքների ժամանակ, ինչ 

պետք է անել այլ աշակերտների հետ խնդիրներ ունենալու դեպքում: 

 Շատ ուսուցիչներ նշում են, որ դասի կազմակերպումն ամենասթրեսային գործընթացն է, 

որը նույնիսկ կարող է դառնալ աշխատանքը լքելու պատճառ: Ահա մի քանի մոտեցումներ, որոնք 

կօգնեն դասարանում աշակերտների դրական և ընդունելի վարք ձևավորելու համար:  Հաճախակի 

օգտագործեք խրախուսանքներ՝ դրական վարքը խթանելու համար:Դրանք կարող են լինել խոսքով, 

ֆիզիկական հպումով կամ նյութական պարգևատրումով. խրախուսանքի ոսկե օրենքն է՝ դա պետք 

է լինի յուրատիպ և տրվի անմիջապես: 

 Ցավոք, մեր իրականության մեջ գնալով ավելանում է այն երեխաների թիվը, ովքեր 

դպրոցում դժվարություններ են ունենում այլ երեխաների հետ շփման մեջ: Երեխաները գնալով 

ավելի քիչ են շփվում և համագործակցում միմյանց հետ: Այս բաժնում մեջբերվում են մի քանի 

մոտեցումներ Շերոն Վոն, Քենդոս և Բոսի «Վարքային խանգարումներ և ուսման մեջ 

դժվարություններ ունեցող աշակերտների ուսուցում» գրքից, որոնք կօգնեն ուսուցիչներին՝ 

միջավայրը կազմակերպելու և արդյունավետ ուսուցում իրականացնելու համար: Աշակերտներն 

ընդգրկված են խմբային աշխատանքներում: Ուսումնական գործընթացն իրականանում է որոշակի 

միջավայրում, և որքան հաճելի և արդյունավետ է վերոհիշյալ միջավայրը, այնքան դրական 

ազդեցություն է ունենում ուսուցման գործընթացի իրականացման վրա: Ուսումնական 

գործընթացն ինտերակտիվ ձևով կազմակերպել ապահովում է երեխաների մասնակցությունը  

դասին, կանխում է ձանձրույթը։ Ընդհանուր առմամբ ակտիվ, շարժվող ու «խոսող» միջավայրում 

վատ իմաստով աչքի չեն ընկնում շարժուն, շատախոս ու ակտիվ երեխաները։ Նրանց շարժվելն ու 

խոսելը չի խանգարում ընկերներին, քանի որ փորձ չի արվում դասն անցկացնել քար լռության ու 

անշարժության մեջ։ Այս տիպի դասերում չափազանց կարևորվում է դասարանում ուսուցչի 

օգնականի ներկայությունն ու ակտիվ մասնակցությունը։ Նա այս դեպքում ստանձնում է ոչ թե այս 

կամ այն երեխայի կողքին նստողի ու հետևողի դերը (ինչպես դա հաճախ արվում է), այլ 

դասապրոցեսի ակտիվ մասնակցի, ուղղորդողի, թիմի անդամի դերը։ 

Հաշվի առնելով այն հանգամանքը, որ իմ դասավանդած դասարանում, և առասարակ 

դպրոցում,կա ԿԱՊԿՈՒ երեխա, կներկայացնեմ կրթական այնպիսի մի փաթեթ՝հետազոտական 

աշխատանք, որը հնարավորություն կտա հատուկ կարիք ունեցող երեխաներին հնարավորինս 

հեշտությամբ յուրացնել տվյալ թեման:Սույն հետազոտությունը իրականացվել է նեղ 

իմաստով`որակական և քանակական մեթոդների համադրմամբ:Իբրև ոլորտային զարգացումների 

իրավիճակի նկարագրում`իրականացվել է համապատասխան օրենսդրական փաստաթղթերի և 

ակտերի,միջազգային հռչակագրերի և պարտավորությունների փաստաթղթերի 

վերլուծություն:Հետազոտության մեթոդը  եղել է խորին հարցազրույց,թիրախային 

խումբը`ԿԱՊԿՈՒ երեխայի ծնողները: Ներառական կրթությունը մեր`Արմավիրի մարզի Ջրաշենի 

միջնակարգ դպրոցում գործում է 2020թ-ից:Ներկայումս ծրագրում ընդգրկված է 5 ԿԱՊԿՈՒ 

աշակերտներ,որոնց հետ աշխատում է բազմամասնագիտական թիմը`Լոգոպեդ,Հատուկ 

մանկավարժ,Հոգեբան և այլոք:Բազմամասնագիտական թիմը համագործակցում է միմյանց 

,ուսուցիչների,ծնողների,ինչպես նաև երեխայի խնդիրների հետ առնչություն ունեցող այլ 

կառույցների հետ:Այդ փաթեթը կվերաբերի խոսքի մասերից գոյականին՝ իր քերականական 

կարգերով, որի դասավանդման ժամանակ կկիրառեմ ինքնուրույն ընթերցանության, զննական, 

բացատրական-ցուցադրական և այլ մեթոդներ: 

Երեխան սովորում է Արմավիրի  մարզի գյուղերից մեկում, սովորում է 7-րդ դասարանում: 

Երեխան ունի դժվարություններ՝ սովորելու, գիտելիքը մտապահելու և այն: Ունի կրթության 

առանձնահատուկ պայմանների կարիք՝ պայմանավորված ինտելեկտուալ(մտավոր) 

ֆունկցիաների թեթև խանգարումով: Նրա ուշադրությունն ու հիշողությունն ունեն զարգացման 

կարիք:Ուշադրությունը կենտրոնացնում է հիմնականում իրեն հետաքրքրող առարկաների 

վրա:Հիշողության ծավալը սահմանափակ է, ինչի հետևանքով մտապահում է միայն իրեն 

հետաքրքրող նյութը: Գրատախտակին գրվածը արտագրում է տետրի մեջ խոշոր տառերով, 

անհամաչափ, բայց ընթեռնելի ձեռագրով:Երեխան արտագրություն անելիս թույլ է տալիս 

սխալներ, դժվարանում է թելադրություն գրելիս: Անծանոթ նյութը դժվարությամբ է կարդում՝ 

համարյա տառետառ, սակայն հնչյունները ճիշտ է արտաբերում: Անցած դասերից ոչինչ չի հիշում: 

Այս ամենից բացի՝ երեխան շատ պարտաճանաչ է. կատարում է տնային հանձնարարությունները: 

Նախ կսկսենք գոյականի սահմանումից. առարկա ցույց տվող բառերը կոչվում են 

գոյական:Սահմանումն ասելուց հետո ուսուցիչը հարցնումէ ԿԱՊԿՈՒ աշակերտին, թե ի՞նչ 

առարկաներ կան դասարանում:  

Աշակերտը ասում է այն առարկաների անունները,  որոնք տեսնում է՝ գրիչ,  տետր,  կավիճ,  

մատիտ, աթոռ, սեղան: Մնացած աշակերտները լրացնում են այդ առարկաների շարքը: Ապա 

ուսուցիչը դիմում է աշակերտներին,  թե որ հարցին են պատասխանում հետևյալ առարկաները: 

Աշակերտներն անմիջապես պատասխանում են: 

         ԿԱՊԿՈՒ երեխայի համար                      այսքանն ավելի պարզ դարձնելու համար, ուսուցիչը 

այն ինչ բացատրել էր աշակերտներին տեսական, ցույց կտա գծապատկերի միջոցով՝ կիրառելով 

զննական մեթոդը: Ուսուցումն ավելի արդյունավետ է լինում նմանատիպ երեխաների համար, երբ 

պատմելը կամ զրույցն ուղեկցվում է իլյուստրացիայի հետ: 

 

 

 

 

                                                                              

 

 

                                                                    

Գծապատկերը տեսնելով՝ երեխան ուսուցչի օգնությամբ կկարդա հարցը, ապա ցույց կտա 

առարկան և այդպես շարունակաբար:Այստեղ ուսուցիչը կկիրառի ինքնուրույն ընթերցանության 

մեթոդը, որի ժամանակ կձևավորվի աշակերտի կարդալու կարողության տեխնիկական կողմը և 

ԿԱՊԿՈՒ երեխան ձեռք կբերի կարդացածը իմաստավորելու կարողություն: 

Առարկան մատնացույց անելուց հետո կգտնի այն թերթիկը, որի վրա գրված է համապատասխան 

բառը՝ դնելով համապատասխան առարկայի վրա: 

 

Ապա ուսուցիչը կբացատրի, որ ոչ միայն առարկաներն են պատասխանում «ի՞նչ» հարցին, այլ նաև 

կենդանիները, երևույթները, մարդկային զգացումները և այլն: 

Այս ամենը կրթության առանձնահատուկ պայմանների կարիք ունեցող երեխայի 

յուրացնելուց հետո ուսուցիչը շարունակում է նույն թեմայի ուսուցումը:Ի դեպ դասավանդման 

այս ձևը հետաքրքիր և արդյունավետ է նաև դասարանի մյուս աշակերտների համար, 

մանավանդ ցածր առաջադիմություն ունեցող աշակերտների համար, քանի որբ բացատրական-

ցուցադրական մեթոդի էությունն այն է,  որ դասավանդողը սովորողին աղորդում է պատրաստի 

գիտելիքներ, իսկ սովորողն այդ գիտելիքներն ամրակայում է հիշողության մեջ՝ հենվելով 

դիդակտիկ նյութերի պարագաների վրա (գծապատկերներ, պաստառներ, թերթիկներ և այլն)[Ս. 

Վ. Գյուլբուդաղյան, Ուս. ձեռնարկ, Երևան, ԵՊՀհրատ., 1978]: 

Այնուհետև ուսուցիչը կնշի, որ գոյականը ցույց է տալիս ոչ միայն առարկա՝ «ի՞նչ» հարցին 

պատասխանելով, այլ գոյականը ցույց է տալիս նաև անձ՝ պատասխանելով «ո՞վ» հարցին: Ապա 

ուսուցիչը կավելացնի, որ «ո՞վ» հարցին կպատասխանեն բացառապես անձ ցույց տվող 

գոյականները: 

 

 

 

 

 ԿԱՊԿՈՒ սովորողը բառն արտասանելուց հետո այն դնում է համապատասխան նկարի 

վրա: 

 Ըստ երեխայի ֆունկցիոնալության նկարագրի ՝ինտելեկտուալ (մտավոր) թույլ 

խանգարում, քանի որ ունի հիշողության սահմանափակ ծավալ և դժվարությամբ է 

ուշադրությունը կենտրոնացնում, նպատակահարմար է, որ ուսուցիչն այն, ինչ ասում է 

տեսականորեն, ցույց տա պատկերների, նկարների, գծապատկերների միջոցով. Նպատակն է 

երեխային տեսողական հիշողության միջոցով ներգրավել դասին:  

 Բացի այդ, երեխայի ուշադրությունը կենտրոնացնելու նպատակով, ուսուցիչը կկիրառի 

խաղային մեթոդներ:Այս մեթոդը կխթանի նաև երեխայի հիշողության զարգացմանը 

[https://learningapps.org/watch?v=psu80p7aa21]:  

 Դասավանդման այս ձևը խաղային մեթոդի նման է և արդյունավետ է կրթության 

առանձնահատուկ պայմանի կարիք ունեցողի մեջ  հետաքրքրություն առաջացնել նույնիսկ 

գույների միջոցով: 

Աշակերտներն այսքանը յուրացնելուց հետո,  ուսուցիչը հանձնարարում է տնային աշխատանք 

դասագրքից, իսկ ԿԱՊԿՈՒ սովորողին հանձնարարում է ծնողների օգնությամբ նմանատիպ 

գծապատկերներ գծել տանը և ներկայացնել: Ուսուցիչը հանձնարարում է նաև հետևյալ 

տեսադասիդիտում  [https://www.youtube.com/watch?v=8E2P-t1vRbE 

Հաջորդիվ ուսուցիչը պետք է ներկայացնի աշակերտներին հատուկ և հասարակ գոյականների 

ուսուցումը: Գրատախտակի կենտրոնում գրվում է «աշակերտ» բառը և տանում 

սլաքներ:Աշակերտների մի մասը գալիս են(այդ թվում նաև ԿԱՊԿՈՒ սովորողը) և սլաքների 

դիմաց գրում իրենց անունները:Ապա ուսուցիչը նշում է, որ այստեղ գրված բոլոր անունները 

կամ բառերը պատասխանում են«ո՞վ» հարցին և ցույց են տալիս անձեր:Դրանք գրվում են 

մեծատառ, քանի որ հատուկ անուններ են, ամեն մեկն անհատականությունն է: Եվ որպես 

ասվածի ընդհանրացում՝ սահմանում ենք, որ միատեսակ անուններից միայն մեկին տրվող 

անունը կոչվում է հատուկ անուն։ Ուսուցիչը նշում է նաև, որ բացի մարդկանց անուններից 

հատուկ անուններ են նաև քաղաքների, լեռների,սարերի, գյուղերի, եկեղեցիների, կամուրջների, 

լճերի, օվկիանոսների, գետերի և այլ անուններ:Ապա նշում է, որ բոլոր հատուկ անունները 

գրվում են մեծատառով:Ուսուցիչը, ցույց տալով գրատախտակի կենտրոնում գրված «աշակերտ» 

բառը, նշում է, որ դասարանում նստածները աշակերտներ են: «Աշակերտը» նրանց ընդհանուր 

անվանումն է և հասարակ գոյական է, սակայն աշակերտի անհատական անունը հատուկ 

գոյական է: Ուսուցիչն ընդհանրացնելով ասում է, որ «աշակերտ» բառը ցույց է տալիս 

ընդհանրականը, իսկ աշակերտների առանձին անունները՝ անհատականը և գրվում է 

մեծատառով:Ապա ցույց է տալիս մեկ ուրիշ գծապատկեր՝ ասածն ավելի պարզ դարձնելու 

նպատակով: Ուսուցիչն այստեղ նույնպես կիրառում է զննական մեթոդներ: 

https://learningapps.org/watch?v=psu80p7aa21
https://www.youtube.com/watch?v=8E2P-t1vRbE


 

 

 

 

 

 

 

 

 

 

Ուսուցիչն աշակերտներին հանձնարարում է տնային աշխատանք. գրել գյուղերի, լեռների, 

օվկիանոսների, գետերի հինգ անուն:Այս առաջադրանքը կարող է կատարել նաև դասարանի 

ԿԱՊԿՈՒ երեխան՝ ծնողի օգնությամբ:Աշակերտին հանձնարարում է նաև հետևյալ տեսադասի 

դիտում[https://www.youtube.com/watch?v=gV9oRZc6ZhI]: 

https://www.youtube.com/watch?v=gV9oRZc6ZhI


 

Հաջորդիվ ուսուցիչը աշակերտներին բացատրում է անձնանիշ և իրանիշ 

գոյականները:Ցույց տալով դասարանում գտնվող առարկաները՝ նշում է, որ դրանք անշունչ 

առարկաներ են և կոչվում են իրանիշ գոյականներ:Ապա 

հաստատում է,որ դասարանի բոլոր աշակերտնրը և 

ինքը՝ ուսուցիչը, շնչավոր են և համարվում են 

անձնանիշ գոյականներ:Այնուհետև ասածը 

հիմնավորելու և ավելի մատչելի լինելու համար 

(հատկապես ԿԱՊԿՈՒ աշակերտի), ցույց է տալիս 

հետևյալ նկարները. 

 

Ուսուցիչը նշում է, որ իրանիշ գոյականներ են նաև վերացական, ոչ շոշափելի 

անունները, հասկացությունները, մարդկային զգացումները` ցույց տալով ամպիկների մեջ 

գրված բառերը: 

Ուսուցիչը կիրառում է նաև թեստային առաջադրանքի մեթոդիկան. աշակերտներին 

հանձնարարում է գրել թեստային ուսուցողական աշխատանք, իսկ ԿԱՊԿՈՒ սովորողին՝ իր 

կարողություններին համապատասխան թեստային 

աշխատանք:[https://learningapps.org/watch?v=p2b8p89o321]:Ապա ԿԱՊԿՈՒ աշակերտին տնային 

աշխատանք է հանձնարարում. գրել հետևյալ պատկերներին համապատասխան անուններ: 

Այնուհետև ուսուցիչը բացատրում է աշակերտներին գոյականի հաջորդ քերականական 

հատկանիշը՝ գոյականի թիվը:Կրթության առանձնահատուկ կարիք ունեցողին ուսուցիչը 

կբացատրի հետևյալ կերպ. աշակերտին կկարգադրի, որ վերցնի իր գրիչը, ապա կհարցնի, թե 

քանի գրիչ կա նրա ձեռքին:Պարզ հարցին պատասխանելուց հետո ուսուցիչը ևս մի քանի գրիչ 

կավելացնի:Աշակերտի համար ակնհայտ կդառնա, որ գրիչների քանակն ավելացավ:Այս 

օրինակից հետո ուսուցիչը կանցնի տեսական մասին, այն է՝ եզակին ցույց է տալիս մեկ 

առարկա, հոգնակին ցույց է տալիս մեկից ավելի միատեսակ առարկաներ:Այնուհետև 

կբացատրի, որ հոգնակին ունի կազմության ձև, հոգնակիակերտ վերջավորություն, այդ 

վերջավորություններն են՝ միավանկ բառերի համար –եր, բազմավանկ բառերի համար –ներ:Այս 

դեպքում ուսուցիչը, օգտագործելով ցուցադրական մեթոդը, ցույց է տալիս հետևյալ պաստառը. 

Այնուհետև աշակերտը կգա գրատախտակի մոտ և ուսուցչի հանձնարարությամբ 

կկատարի առաջադրանք. լրացնել աղյուսակը և ընդգծել հոգնակիակերտ մասնիկը:  

ԵԶԱԿԻ ՀՈԳՆԱԿԻ 

Սիրտ 

Գլուխ 

Տուն 

Հեռախոս 

Գիրք 

Ծառ 

Աշակերտ 

Բանաստեղծ 

 

 

Աշակերտի համար այս ամենն ավելի պարզ դարձնելու համար կհանձնարարվի նաև տանը 

հետևյալ տեսադասի դիտում[https://www.youtube.com/watch?v=5WiTpgXPEe4]: Բացի այս 

ուսուցիչը կհանձնարարի տանը կատարել հետևյալ թեստային առաջադրանքները 

[https://learningapps.org/watch?v=pzifa4mq521,https://quizizz.com/join/game/U2FsdGVkX18x9o0GViH

KletTFwRZkIhctgWBzPLoW50isLwKbShkHgncmUFOn51A?gameType=solo]: 

                                            Ամփոփում 

 

Ըստ ՄԱԿ-ի մանկական հիմնադրամի կատարած հետազոտությունների`ներառական 

կրթությունը օգնում է բոլոր երեխաներին`հաշմանդամություն ունեցող և առանց,նաև 

նպաստում ավելի կայուն,հանդուրժող և բարգավաճ հասարակության կայացմանը:

 Հաշմանդամ երեխաներն ունեն նույն խմբին պատկանելու նույնպիսի իրավունք, ինչպես 

մյուսները:Ներառականության ապահովման հիմնական մոտեցումը պետք է բխի այն 

գաղափարի ընդունումից, որ յուրաքանչյուր աշակերտ ունի հավասար իրավունքներ և կարող է 

սովորել ու ստեղծագործել:Դպրոցը պետք է պատասխանատվությունկրի ստեղծելու այնպիսի 

միջավայր, որը միտված լինի զարգացնելու յուրաքանչյուր աշակերտի ներուժը և 

կարողությունները:Եվս մեկ անգամ նշենք, որ ներառական կրթությունը ենթադրում է 

համակարգի, ոչ թե երեխայի հարմարեցում, իսկ դա նշանակում է, որ անհատական կրթական 

պահանջներին, զարգացման մակարդակին, ընդունակություններին ու կարողություններին 

համապատասխան կրթական ծրագրեր ու մեթոդներ, սովորողների ֆիզիկական կարիքներին 

համապատասխան կրթական միջավայր է անհրաժեշտ ստեղծել՝ հաղթահարելու համար 

կրթություն ստանալու բոլոր խոչընդոտները, նպաստելու որակյալ կրթություն ստանալու 

յուրաքանչյուրի սահմանադրական իրավունքը:ԿԱՊԿՈՒ երեխաներին հանրակրթության մեջ 

ներառելը ուսուցիչներից պահանջում է մեծ ջանքեր, բայց չի պահանջում հատուկ 

հմտություններ:Պարզապես ենթադրում է որակյալ, հասկանալի և մատչելի դասավանդում, ինչը 

ուսուցչի առաքելությունն է՝ բոլոր երեխաներին որակյալ կրթություն տալու, սովորողներից 

յուրաքանչյուրի համապատասխան նվաճումները ապահովելու համար:Դրա արդյունքը կլինի 

կրթական գործընթացից դուրս մնացածների, ցածր առաջադիմությամբ աշակերտների թվի 

նվազումը և ողջ հասարակության կրթական մակարդակի բարձրացումը: 

Եթե ուսուցիչները հավատան, որ հաշվանդամություն ունեցող երեխաներն ունեն 

սովորելու նույն կարողությունները, նույն որակի կրթության պահանջ, ինչ նրանց քույրերը, 

եղբայրներն ու ընկերները, մենք չենք ունենա կրթություն չստացած երեխաներ: 

